
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

        <<       >>_______________2017 թվականի                      N______-Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1069-Ն ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 25-Ի N 1112-Ն ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

     Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2015 թվականի սեպտեմբերի 10-ի <<Բնակելի տարածություն ստանալու իրավունք ունեցող՝ սոցիալապես անապահով և հատուկ խմբերին դասված անձանց ցանկը, կացարանով ապահովելու կարգը և պայմանները սահմանելու, Հայաստանի Հանրապետության կառավարության 2006 թվականի ապրիլի 13-ի N 614-ն ու 2013 թվականի օգոստոսի 1-ի N 894-ն որոշումներն ուժը կորցրած ճանաչելու և Հայաստանի Հանրապետության կառավարության 2011 թվականի փետրվարի 17-ի N 304-Ն որոշման մեջ լրացում ու փոփոխություն և 2014 թվականի դեկտեմբերի 25-ի N 1516-Ն որոշման մեջ փոփոխություն կատարելու մասին>> N1069-Ն որոշման N5 հավելվածի 22-րդ կետի՝ 

1) 1-ին ենթակետը շարադրել հետևյալ խմբագրությամբ. 
<< 1) կենցաղային սպասարկում՝ սույն կարգի 19-րդ կետում նշված պայմանագրով նախատեսված դեպքերում և կարգով, ինչպես նաև ըստ անձի գնահատված կարիքի՝ առաջին անհրաժեշտության իրերով (կահույք, անկողնային սպիտակեղեն) ապահովում.>>.

2)  2-րդ ենթակետը շարադրել հետևյալ խմբագրությամբ. 

<<2) բժշկական օգնություն և սպասարկում, այդ թվում՝ բուժքրոջ շուրջօրյա հերթապահություն, ինչպես նաև դեղերով ապահովում՝ ըստ բժշկի նշանակման, այն անձանց, ովքեր ընդգրկված չեն Հայաստանի Հանրապետության օրենսդրությամբ հաստատված՝ անվճար կամ արտոնյալ պայմաններով դեղեր ձեռք բերելու իրավունք ունեցող բնակչության սոցիալական խմբերի ցանկում.>>:

2. Հայաստանի Հանրապետության կառավարության 2015 թվականի սեպտեմբերի 25-ի <<Երեխաների, տարեց և (կամ) հաշմանդամություն ունեցող անձանց խնամքի տրամադրման կարգը և պայմանները սահմանելու, տարեց և (կամ) հաշմանդամություն ունեցող անձանց խնամքի տրամադրումը մերժելու հիմք հանդիսացող հիվանդությունների ցանկը հաստատելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին>> N 1112-Ն որոշման N2 հավելվածի 35-րդ կետի 2-րդ ենթակետը շարադրել հետևյալ խմբագրությամբ. 

<<2) բժշկական օգնություն և սպասարկում, ինչպես նաև դեղերով ապահովում՝ ըստ բժշկի նշանակման, այն անձանց, ովքեր ընդգրկված չեն Հայաստանի Հանրապետության օրենսդրությամբ հաստատված՝ անվճար կամ արտոնյալ պայմաններով դեղեր ձեռք բերելու իրավունք ունեցող բնակչության սոցիալական խմբերի ցանկում.>>:

3. Սույն որոշումն ուժի մեջ է մտնում պաշտոնական հրապարակման օրվան հաջորդող  տասներորդ օրը:

ՀՀ աշխատանքի և սոցիալական հարցերի նախարար Արտեմ Ասատրյան
ՀԻՄՆԱՎՈՐՈՒՄ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N 1069-Ն ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 25-Ի N 1112-Ն ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Իրավական ակտի անհրաժեշտությունը (նպատակը)

Նախագծի մշակումը բխում է տարեցներին ու հաշմանդամություն ունեցող անձանց տնային պայմաններում խնամքի, ինչպես նաև հատուկ խմբերին դասված որոշակի կատեգորիայի անձանց կացարանում ծառայությունների տրամադրման գործընթացը հստակեցնելու և իրավական կարգավորում տալու անհրաժեշտությունից:
1.1 Կարգավորման հարաբերությունների ներկա վիճակը և առկա խնդիրները

ՀՀ աշխատանքի և սոցիալական հարցերի նախարարության ենթակայությամբ գործող <<Տնային պայմաններում միայնակ տարեցների և հաշմանդամների սոցիալական սպասարկման կենտրոն>> ՊՈԱԿ-ը (այսուհետ՝ ՊՈԱԿ) տնային պայմաններում խնամքի ծառայություններ է տրամադրում Երևան քաղաքում բնակվող շուրջ 1500 տարեց ու հաշմանդամություն ունեցող անձի: Սպասարկվողները հիմնականում խնամքի կարիք ունեցող, միայնակ, սոցիալապես անապահով տարեց և/կամ հաշմանդամություն ունեցող անձինք են: Սպասարկվողների ընդհանուր թվաքանակի մոտ 30%-ը հաշմանդամություն ունեցող անձինք են և օգտվում են օրենսդրությամբ նախատեսված՝ անվճար դեղ ստանալու իրենց իրավունքից, իսկ սպասարկվողների մնացած մասը՝ ավելի քան 1000 մարդ, չունի այդ իրավունքը, ուստի տնային խնամքի ծառայություն ստանալիս բժշկական օգնության ու սպասարկման շրջանակում անվճար դեղ ստանալը (բժշկի նշանակումով) մեծ աջակցություն է սոցիալապես անապահով տարեց մարդկանց համար: Եվ սկսած 2000 թվականից այդ գործընթացը իրականացվել է, ինչը համարվում է նաև տնային խնամքի դրական բաղադրիչներից մեկը, որից իրենց գոհունակությունն են հայտնում բազմաթիվ սպասարկվողներ: 

Մյուս խնդիրը, որը ևս փաստացի իր լուծումը ստացել է, սակայն իրավական կարգավորումը հստակեցման կարիք ունի, դա ՊՈԱԿ-ի կառուցվածքում գործող <<Վետերան>> օթևանում բնակիչներին տրամադրվող սոցիալական սպասարկման ծառայությունների տեսակների հստակեցման և համապատասխան իրավական ակտում ամրագրման հարցն է: <<Վետերան>> օթևանը ստեղծվել է 1983 թվականին, տարբեր տարիների տարբեր ենթակայություն է ունեցել,  2002 թվականից գործում է ՊՈԱԿ-ի կազմում: <<Վետերան>> օթևան քաղաքացիների ընդունելությունը, դուրսգրումը, բնակիչներին մատուցվող  ծառայությունների կարգը կարգավորվում է ՀՀ կառավարության 2015 թ. սեպտեմբերի 10-ի N1069-Ն որոշման N5 հավելվածով:

<<Վետերան>> օթևանում բնակվում են Երևանում բնակարան չունեցող, պետության ու հասարակության առջև մեծ վաստակ ունեցող տարեց անձինք: <<Վետերան>> օթևան ընդունված անձինք ապահովվում են կացարանով, ըստ անհրաժեշտության՝ առաջին անհրաժեշտության իրերով (օթևան ընդունվելիս լինում են այնպիսի անձինք, որոնք իրենց հետ ոչինչ չեն ունենում), նրանց մատուցվում է առաջին բժշկական օգնության և սպասարկման ծառայություններ, այդ թվում՝ անվճար դեղ տրամադրելը (բժշկի նշանակումով): Ելնելով այն հանգամանքից, որ օթևանում անձինք բնակվում են երկար տարիներ և տարեց-տարի նրանց առողջական վիճակը վատթարանում է, ավելի հաճախ են բժշկական օգնության կարիք զգում. <<Վետերան>> օթևանում մշտապես գործել է բուժքրոջ շուրջօրյա հերթապահություն, ինչի անհրաժեշտությունն իրավամբ կա:  Ուստի անհրաժեշտ է հստակեցնել նշված գործընթացները և այդ խնդիրներն ամրագրելով համապատասխան իրավական ակտում, դրանց տալ իրավական կարգավորում: 

1.2. Առկա խնդիրների առաջարկվող լուծումները

Սույն նախագծով առաջարկվում է փոփոխություններ կատարել ՀՀ կառավարության նշված որոշումների մեջ, համաձայն որոնց` տնային պայմաններում սպասարկվող այն անձանց, ովքեր չեն օգտվում օրենսդրությամբ նախատեսված՝ անվճար դեղ ստանալու իրավունքից, բժշկի նշանակումով տրամադրվում են անվճար դեղեր, և երկրորդ՝ <<Վետերան>> օթևանում բնակվող անձանց, ըստ գնահատված կարիքի, տրամադրվում են առաջին անհրաժեշտության իրեր, ինչպես նաև բժշկի նշանակումով՝ դեղեր (այն անձանց, ովքեր չեն օգտվում օրենսդրությամբ նախատեսված՝ անվճար դեղ ստանալու իրավունքից) և օթևանում սահմանվում է բուժքրոջ շուրջօրյա հերթապահություն: Սա կհամարվի նաև պետության կողմից հարգանքի ու գնահատանքի տուրք՝ կյանքի մայրամուտում գտնվող ու դժվարին իրավիճակում հայտնված վաստակաշատ մարդկանց նկատմամբ:           
2. Կարգավորման առարկան
Նախագծի կարգավորման առարկան տարեցներին ու հաշմանդամություն ունեցող անձանց տնային պայմաններում խնամքի, ինչպես նաև հատուկ խմբերին դասված որոշակի կատեգորիայի անձանց կացարանում (<<Վետերան>> օթևան) ծառայությունների տրամադրման հետ կապված հարաբերություններն են:
3. Իրավական ակտի կիրառման դեպքում ակնկալվող արդյունքը
Օրենսդրության կատարելագործում, մատուցվող ծառայությունների հստակ ամրագրում իրավական ակտերում, ինչպես նաև տնային պայմաններում սպասարկվողների ու <<Վետերան>> օթևանում բնակվողների կյանքի որակի բարելավում: 

ՏԵՂԵԿԱՆՔ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N1069-Ն ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 25-Ի N1112-Ն ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ 

Սույն որոշման ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:

ՏԵՂԵԿԱՆՔ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N1069-Ն ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 25-Ի N1112-Ն ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ  ԱՅԼ ԻՐԱՎԱԿԱՆ ԱԿՏԵՐ ԸՆԴՈՒՆԵԼՈՒ ԿԱՄ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ  ՄԱՍԻՆ
Սույն որոշման ընդունման կապակցությամբ այլ իրավական ակտեր ընդունելու կամ իրավական ակտերում փոփոխություններ կատարելու անհրաժեշտություն չկա:  
	


ՏԵՂԵԿԱՆՔ – ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 10-Ի N1069-Ն ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 25-Ի N1112-Ն ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ ՇԱՀԱԳՐԳԻՌ ՆԱԽԱՐԱՐՈՒԹՅՈՒՆՆԵՐԻՑ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	Առաջարկության հեղինակը, գրության օրը, ամիսը, տարին, գրության համարը
	Առաջարկության բովանդակությունը
	Եզրակացու  թյուն
	Կատարված փոփոխությունները

	1
	2
	3
	4

	ՀՀ առողջապահության  նախարարություն 27.02.2017թ.

ԼԱ/02.2/2248-17 
	Առաջարկություններ և դիտողություններ չունի:
	
	

	ՀՀ ֆինանսների նախարարություն

03.03.2017թ.

01.1/83-1/3546-17
	Նախագծի հիմնավորման մասում նշված է, որ ՀՀ աշխատանքի և սոցիալական հարցերի նախարարության ենթակայությամբ գործող «Միայնակ տարեցների սոցիալական սպասարկման կենտրոն» ՊՈԱԿ-ը տնային պայմաններում խնամքի ծառայություններ է տրամադրում Երևան քաղաքում բնակվող շուրջ 1500 տարեց ու հաշմանդամություն ունեցող անձի: Բացի այդ, նշված է նաև, որ ՊՈԱԿ-ի կառուցվածքում գործող «Վետերան» օթևանում բնակվող, Երևանում բնակարան չունեցող, հատուկ խմբերին դասված անձանց տրամադրվում են սոցիալական սպասարկման ծառայություններ (ապահովվում են կացարանով, ըստ անհրաժեշտության՝ առաջին անհրաժեշտության իրերով, նրանց մատուցվում է առաջին բժշկական օգնության և սպասարկման ծառայություններ, այդ թվում՝ անվճար դեղ տրամադրելը):

«Սոցիալական աջակցության մասին» ՀՀ օրենքի 12-րդ հոդվածի 2-րդ և 13-րդ հոդվածի 5-րդ կետերով նախատեսվում են համապատասխանաբար կացարանի տրամադրման և տնային պայմաններում խնամքի տրամադրման պայմանները, իսկ ՀՀ կառավարության 2015 թվականի սեպտեմբերի 10-ի N 1069-Ն և ՀՀ կառավարության 2015 թվականի սեպտեմբերի 25-ի N 1112-Ն որոշումներով հստակեցվում են պայմանագրային հիմունքներով հատկացվող կացարանում, ինչպես նաև տնային պայմաններում տրամադրվող ծառայությունների շրջանակները:

   Հաշվի առնելով վերոգրյալը և նկատի ունենալով, որ վերը նշված ծառայությունները ներկայումս իրականացվում են մեկ բյուջետային «Տնային պայմաններում միայնակ տարեցների սոցիալական սպասարկում» ծրագրի միջոցով, և հաշվի առնելով կացարանի տրամադրման (այդ թվում պահպանման առանձին ծախսերի սահմանման մասով) և տնային պայմաններում խնամքի տրամադրման առանձնահատկությունները, խնդրում ենք ներկայացնել առաջարկություն նշված ծառայությունները, ՀՀ 2017 թվականի պետական բյուջեով հիշյալ ծրագրով նախատեսված հատկացումների շրջանակում, պետական բյուջեում որպես առանձին բյուջետային ծրագրեր ներկայացնելու վերաբերյալ, որի առկայության պայմաններում հնարավոր կլինի Նախագծի վերաբերյալ վերջնական կարծիք հայտնել:


	Ընդունվել է ի գիտություն
	Սույն Նախագծի ընդունումն  այս պահին պայմանավորված չէ բյուջետային ծրագրերի տարանջատման անհրաժեշտությամբ: Ծրագիրն ունի երկու բաղադրիչ, որոնցից յուրաքանչյուրը կարգավորվում է առանձին իրավական ակտերով և սուբսիդիայի տրամադրման պայմանագրի մաս կազմող՝ մատուցվող ծառայությունների նկարագրում դրանք առանձնացված են, որպես ծրագրի երկու բաղադրիչ: Ծրագրի իրականացնողը հանդիսանում է նույն  ՊՈԱԿ-ը: 
Միաժամանակ, ընդունելի համարելով ներկայացված առաջարկությունը, նախարարությունը նշված բյուջետային ծրագիրը ՀՀ 2018թ. բյուջետային հայտի նախագծի կազմման ժամանակ կտարանջատի  երկու առանձին՝  <<Տնային պայմաններում միայնակ տարեցների սոցիալական սպասարկում>> և <<Հատուկ խմբերին դասված որոշակի կատեգորիայի անձանց <<Վետերան>> օթևանում կացարանի տրամադրում>> ծրագրերի՝ ՀՀ պետական բյուջեով հիշյալ ծրագրով նախատեսված հատկացումների շրջանակում:

	ՀՀ արդարադատու թյան նախարարու թյուն 20.03.2017թ.  N01/14/4264-17
	Առաջարկություններ և առարկություններ չունի:
	
	



